
Кириш 

 

Молия мутахассислари учун мўлжалланган «Солиқ солишнинг ўзига хос жиҳатлари» фани 
бўйича имтиҳонга хуш келибсиз. Ушбу имтиҳон Ўзбекистон Республикасининг солиқ 
тўғрисидаги қонунчилигининг ўзига хос масалалари, шу жумладан ҚҚС, фойда солиғи, акциз 
солиғи солиш, ер қаъридан фойдаланганлик учун солиқ солиш, трансферт нархни белгилаш ва 
жисмоний шахсларга солиқ солиш соҳаларидаги билим ва кўникмаларингизни текшириш учун 
ишлаб чиқилган. 

Имтиҳон иккита асосий бўлимдан иборат: 

А-бўлими – Тест саволлари 

• 15 та савол, ҳар бир тўғри жавоб учун 2 баллдан жавоблар вариантлари билан, 
максимум 30 балл 

В-бўлими – Вазиятга доир топшириқлар 

• Солиқ амалиётидан 6 та комплекс сценарий, 4 таси 10 баллдан ва 2 таси 15 баллдан 

• Ҳар бир сценарий бир нечта кичик саволларни (a, b, c) ўз ичига олади 

• Максимум: 70 балл 

ЖАМИ: 100 балл 

Маркировкалаш тизими ва ўқув мақсадлари 

Ҳар бир савол ва топшириқ қуйидагиларни кўрсатувчи махсус маркировкани ўз ичига олади: 

Маркировкалаш формати: (X даражадаги ўқув режаси, Y.Z W-б.) 

• X – дастур даражаси (1 ёки 2) 

• Y.Z - дастур бўлими ва мавзуси рақами 

• W - дастур мавзусининг муайян кичик бандининг ҳарфли коди 

• Баллар сони - ҳар бир топшириқ учун кўрсатилган 

Мисоллар: 

• (1-даража ўқув режаси, 6.3 В-б.) - дастурнинг 1-даражаси, 6.3-мавзу, В кичик банди 

• (2-даража ўқув режаси, 2.3 А-б.) - 2-даражали мураккаблик, 2.3-мавзу, А кичик банди 

Қамраб олинадиган мавзулар 

А-бўлими қуйидагилар бўйича саволларни ўз ичига олади: 

• ҚҚС: имтиёзли айланмалар, импорт операциялари, экспорт ташишлар, ҚҚСни ҳисобга олиш 

• Фойда солиғи: экспорт операциялари, доимий муассасалар, дивидендлар 

• Акциз солиғи: давал операциялари 

• Ер қаъридан фойдаланиш: ер қаъридан фойдаланганлик учун солиқ, рента солиқлари 

• Трансферт нархни белгилаш: назорат қилинадиган битимлар 

• Солиқ юки ва имтиёзлар: ҳисоб-китоблар ва қўлланилиши 

• Хорижий инвестициялар: солиқ имтиёзлари ва чекловлар 

В-бўлими қуйидагилар бўйича сценарийларни ўз ичига олади: 

1. Жисмоний шахсларга солиқ солиш - турли хил даромадлардан ЖШДС ва ижтимоий 
солиқни ҳисоб-китоб қилиш 

2. Консалтингда ҚҚС - халқаро хизматлар, тузатиш киритиш, ҳисобга олишлар 

3. Умумий режимга ўтиш - тиббиёт маркази, импорт операциялари 

4. Қарз операциялари – фоизларга солиқ солиш, валюта қарзлари 

5. Ишлаб чиқариш корхонаси - фойда солиғини комплекс ҳисоб-китоб қилиш 

6. Жисмоний шахсга комплекс солиқ солиш – бир нечта даромад манбалари 

Ўтиш бўйича тавсиялар 

Иш тартиби: 

1. Мустақил ечиш  

o Ҳар бир топшириқ шартларини диққат билан ўрганинг 

o А-бўлимининг тест топшириқларини ечинг 

o В-бўлимининг вазиятга доир топшириқларини ишлаб чиқинг 

o Жавобларингиз ва ҳисоб-китобларингизни қайд этинг 

2. Натижаларни текшириш  

o 2-қисмдаги тўғри жавоблар билан солиштиринг: Жавоблар 

o Ҳисоб-китоблардаги хатоларни таҳлил қилинг 

o Ўтказиб юборилган саволларнинг маркировкасига эътибор беринг 

o Қўшимча ўрганиш учун мавзуларни белгиланг 

3. Хатолар устида ишлаш  

o Муаммоли бўлимлар бўйича назарий материални ўрганинг 

o Хатолар мавжуд бўлган ҳисоб-китобларни такрорланг 

o Зарурат бўлса, ўқитувчи билан маслаҳатлашинг 

Тайёргарликнинг қўшимча имкониятлари 

Интерактив тренажёр 

Имтиҳон учун тўловни амалга оширганлар учун махсус тренажёрда имтиҳондан ўтиш 
имконияти мавжуд. 

Тренажёрнинг афзалликлари: 

• Ҳисоб-китобларни автоматик тарзда текшириш 

• Вазиятга доир топшириқлар ечимларини қадамма-қадам текшириш 

• Кўникмаларни мустаҳкамлаб қўйиш учун кўп марта ўтиш имконияти 

• Ҳақиқий имтиҳон шартларини симуляция қилиш 

 

Муҳим кўрсатмалар 

• Ҳар бир сценарий шартларини диққат билан ўқинг – у ерда барча зарур 
маълумот ахбороти мавжуд 

• Батафсил ҳисоб-китобларни кўрсатинг - тўғри услубият учун қисман 
баллар берилади 

• Вақт доирасига эътибор беринг - кўплаб ҳисоб-китоблар аниқ саналарга 
боғлиқ 

• Солиқларнинг ўзаро боғлиқлигини ёдда тутинг - ҚҚС, ижтимоий солиқ, 
фойда солиғи кўпинча комплекс ҳисоблаб чиқарилади 

 

 

Тайёргарлик кўришда ва имтиҳонни  
муваффақиятли топширишда омад тилаймиз! 

Имтиҳон модули намунаси 

 

1-ҚИСМ: САВОЛЛАР 

А-бўлими. Тестлар 

1) Солиқ даврида ҚҚС тўловчиси бўлган А корхонаси В корхонасига 100 млн сўм миқдорида 
пул қарзини берди ва у бўйича 20 млн сўм фоиз олди. Шунингдек, С корхонасига жами  
200 млн сўм миқдорида ускуна лизингга берилди, шу жумладан лизинг бўйича фоизлар — 
18 млн сўм. А корхонаси томонидан мазкур операциялар бўйича солиқ даври учун тақдим 
этилган ҳисобварақ-фактураларда реализация қилиш бўйича имтиёзли айланмаларнинг 
қандай суммаси акс эттирилиши керак? (1-даража ўқув режаси, 6.3 В-б.) 

a) 138 млн сўм  

b) 38 млн сўм  

c) 338 млн сўм  

d) 20 млн сўм 

2) Савдо корхонаси божхона қиймати 100 млн сўмни ташкил этувчи товар туркумини импорт 
қилмоқда. Паст талаб сабабли барча товар ҚҚСни ҳисобга олган ҳолда 78,4 млн сўмга 
реализация қилинди. Божхона божи ставкаси — 10%. Товарни реализация қилиш 
операцияси бўйича бюджет билан ҳисоб-китобларда корхона ҳисоблаши керак бўлган ҚҚС 
суммаси нимага тенг? (1-даража ўқув режаси, 6.4 А-б.) 

a) 9,372 млн сўм  

b) 12 млн сўм  

c) 13,2 млн сўм  

d) 8,4 млн сўм 

3) Ўзбекистоннинг резиденти бўлган транспорт компанияси экспорт қилувчи корхона 
маҳсулотини Қозоғистонга ташийди. Мазкур вазиятда транспорт хизматларига ҚҚС солиш 
тартибига нисбатан нима тўғри? (2-даража ўқув режаси, 1.2 C-б.) 

a) хизматларни реализация қилиш бўйича айланма юзага келмайди, чунки Ўзбекистон ҳудуди 
уларни реализация қилиш жойи эмас  

b) хизматларни реализация қилиш бўйича айланмага 0% ставка бўйича ҚҚС солинади  

c) хизматларни реализация қилиш бўйича айланмага 12% ставка бўйича ҚҚС солинади  

d) хизматларни реализация қилиш бўйича айланма ҚҚСдан озод этилган 

4) ҚҚС тўловчиси бўлган корхона ҚҚСдан озод этилган хизматларни кўрсатади. Мазкур 
хизматларни кўрсатиш учун солиқ даврида ҚҚС тўловчиси бўлган етказиб берувчилардан  
224 млн сўм ва айланмадан олинадиган солиқ тўловчиси бўлган етказиб берувчилардан   
112 млн сўм миқдорида зарур материаллар сотиб олинди. Солиқ даври учун 448 млн сўм 
миқдорида хизматлар кўрсатилди. Корхона солиқ даври учун бюджетга қандай ҚҚС 
суммасини тўлаши керак? (1-даража ўқув режаси, 6.5 А-б.) 

a) 12 млн сўм  

b) 24 млн сўм  

c) 0 сўм  

d) 24 млн сўм бюджетдан қайтарилади 

5) Корхона — оддий ширкатнинг ишончли шахси ўзининг асосий фаолияти бўйича фойда 
солиғини умумбелгиланган ставка бўйича тўлайди. Солиқ даврида корхона фойда олди: 

• асосий фаолият товарларини (хизматларини) реализация қилишдан:  

o Ўзбекистон ичида — 100 млн сўм; 

o экспортга — 14 млн сўм, шу жумладан фаолиятни доимий муассаса орқали 
амалга оширувчи норезидентларга кўрсатилган хизматлар — 4 млн сўм; 

• корхонанинг ҳисса улушига мутаносиб равишда тақсимланган оддий ширкат 
шартномаси бўйича биргаликдаги фаолиятдан — 50 млн сўм. 

Фойда солиғини тўлагандан кейин корхона ихтиёрида қандай фойда суммаси қолади? (2-
даража ўқув режаси, 2.3 А-б.) 

a) 145,9 млн сўм  

b) 141,5 млн сўм  

c) 146,5 млн сўм  

d) 139,4 млн сўм 

6) Корхона таъсисчиларга уларнинг иштирок этиш улушидан келиб чиққан ҳолда 100 млн сўм 
миқдорида дивидендларни тақсимлади: 

• Ўзбекистон резидентига — 60%; 

• Ўзбекистон норезидентига — 40%. 

Илгари корхона бошқа компаниянинг таъсисчиси бўлиб, ундан 70 млн сўм миқдорида 
дивидендлар олган, улар илгари дивидендлардан олинадиган солиқни ҳисоб-китоб қилишда 
чегириб ташланмаган. Норезидент бўлган таъсисчи учун дивидендлар тарзидаги даромадлардан 
олинадиган солиқ бўйича солиқ базаси нимага тенг? (1-даража ўқув режаси, 7.3 С-б.) 

a) 12 млн сўм  

b) 40 млн сўм  

c) 28 млн сўм  

d) 30 млн сўм 

7) Хорижий корхона Ўзбекистонда фаолиятни доимий муассаса (ДМ) орқали амалга 
оширади. Солиқ даврида корхонанинг Ўзбекистондаги ДМ орқали фаолияти билан боғлиқ 
чегириб ташланадиган харажатлари қуйидагиларни ташкил этди: 

• Ўзбекистонда амалга оширилган — 200 млн сўм; 

• Ўзбекистондан ташқарида амалга оширилган — 100 млн сўм. 

Ушбу харажатлардан ташқари, ДМ корхонага қарз бўйича 10 млн сўм фоиз тўлади. ДМ фойда 
солиғини ҳисоб-китоб қилишда чегирмаларга киритиши мумкин бўлган харажатлар суммаси 
нимага тенг? (2-даража ўқув режаси, 2.6 А-б.) 

a) 200 млн сўм  

b) 210 млн сўм  

c) 310 млн сўм  

d) 300 млн сўм 

8) А корхонаси В корхонасига полиэтилен гранулаларини ишлаб чиқариш учун илгари 
фойдаланишда бўлган пластик буюмларни давал асосида топширади. Ҳисобот даврида 
топширилган хом ашё қиймати 20 млн сўмни, қайта ишлаш хизматлари қиймати — 5 млн 
сўмни, А корхонасининг давал хом ашёсини В корхонасигача етказиш бўйича транспорт 
харажатлари — 1 млн сўмни ташкил этди. В корхонасида акциз солиғи бўйича солиқ базаси 
нимага тенг? (2-даража ўқув режаси, 3.2 В-б.) 

a) 20 млн сўм  

b) 5 млн сўм  

c) 25 млн сўм  

d) 26 млн сўм 

9) ҚҚС тўловчиси бўлган ишлаб чиқариш корхонаси барча ишлаб чиқарилган маҳсулотини 
экспортга реализация қилади. Маҳсулот ишлаб чиқариш учун корхона материаллар импорт 
қилди, уларнинг божхона расмийлаштирувида 20 млн сўм миқдорида ҚҚС тўланди. 

Солиқ даврида маҳсулотни реализация қилиш ҳажми 200 млн сўмни ташкил этди, шундан 
даврнинг охирги кунида харидорлар томонидан 80% тўланди. Бунда корхонанинг экспорт 
контрактлари бўйича муддати ўтган дебиторлик қарзи мавжуд эмас, барча валюта тушуми 
ўз вақтида келиб тушади. Корхона қандай ҚҚС суммасини ҳисобга олишга ҳақли? (2-даража 
ўқув режаси, 1.3 А-б.) 

a) 20 млн сўм  

b) 16 млн сўм  

c) 0 сўм  

d) 4 млн сўм 



 C.TX Солиқ солишнинг ўзига хос жиҳатлари. 2025 йилги имтиҳон модули намунаси 

 © ACFP 2025. Барча ҳуқуқлар ҳимояланган 8 

10) Ҳисобот ойида компания 5 000 тонна кўмир қазиб олди. Шу ойда 4 500 тонна реализация 
қилинди. Реализациянинг ўртача тортилган нархи 1 тонна учун 400 минг сўмни ташкил этди.  
1 тонна кўмир қазиб олишнинг таннархи 200 минг сўмни ташкил этди. Солиқ ставкаси 4% бўлса, ер 
қаъридан фойдаланганлик учун солиқ суммаси нимага тенг? (2-даража ўқув режаси, 4.1 D-б.) 

a) 72 000 минг сўм  

b) 80 000 минг сўм  

c) 40 000 минг сўм  

d) 36 000 минг сўм 

11) Корхона иккита лицензияли участкада табиий газ қазиб олиш билан шуғулланади. I чорак 
учун қазиб олинган табиий газни реализация қилишдан олинган даромадлар ва қазиб олиш 
билан боғлиқ харажатлар қуйидагича тақсимланди: 

Кўрсаткичлар 1-участка 2-участка ЖАМИ 

Даромадлар 500 400 900 

Харажатлар 200 500 700 

I чорак учун фойдали қазилмаларни қазиб олганлик учун махсус рента солиғи бўйича солиқ 
базаси нимага тенг? (2-даража ўқув режаси,  4.2 С-б.) 

a) 900  

b) 500  

c) 200  

d) 300 

12) Ўзаро боғлиқ шахслар — Ўзбекистоннинг солиқ резидентлари ўртасидаги битимни 
назорат қилинадиган битим деб тан олишга қандай ҳолатлар сабаб бўлиши мумкин? (2-
даража ўқув режаси, 5.2 А-б.) 

a) битимнинг тарафларидан бири томонидан қазиб олинган фойдали қазилма битим 
предмети бўлса, агар ушбу фойдали қазилмага нисбатан ер қаъридан фойдаланганлик 
учун солиқ қатъий белгиланган солиқ ставкасини назарда тутса  

b) битимнинг бир тарафи махсус иқтисодий зона иштирокчиси бўлса, бунда бу 
битимнинг бошқа тарафлари орасида махсус иқтисодий зонанинг иштирокчиси 
бўлмаган шахс мавжуд бўлса  

c) мазкур шахслар ўртасидаги битимлар бўйича тегишли календарь йилдаги даромадлар 
суммаси 5 млрд сўмни ташкил этса  

d) битимнинг бир тарафи ҚҚСни тўлашдан озод этилган бўлса, бунда ушбу битимнинг 
бошқа тарафлари орасида ушбу солиқни тўлашдан озод этилмаган шахс мавжуд бўлса 

13) Ҳисобот йили учун корхона фаолиятининг кўрсаткичлари қуйидагича, млн сўмда: 

• ҳисобланган солиқлар суммаси — 70; 

• тўланган солиқлар суммаси — 50; 

• товарларни (хизматларни) реализация қилишдан олинган соф фойда — 200; 

• товарларни (хизматларни реализация қилишдан соф тушум — 1 100. 

Корхонанинг солиқ юки нимага тенг? (2-даража ўқув режаси, 7.1 A-б.) 

a) 4,5%   

b) 6,4%  

c) 35%  

d) 25% 

14) Санаб ўтилганларнинг қайси бири тўғридан-тўғри хорижий инвестициялар иштирокидаги 
юридик шахслар томонидан ер, мол-мулк солиқлари ва сув ресурсларидан фойдаланганлик 
учун солиқ бўйича солиқ имтиёзларини қўллаш тартибига мувофиқ КЕЛМАЙДИ? (2-даража 
ўқув режаси, 6.1 В-б.) 

a) юридик шахслар солиқ имтиёзларига эга бўлиш учун Ўзбекистон Республикаси 
доирасидаги исталган ҳудудларда жойлашиш ва исталган фаолият турлари билан 
шуғулланиш ҳуқуқига эга  

b) бошқа шартларга риоя қилинган тақдирда имтиёзларни қўллаш учун акциядорлик 
капиталидаги 25% улуш етарли ҳисобланади  

c) хорижий инвестициялар ЭКВ ёки янги технологик асбоб-ускуна шаклида амалга 
оширилиши керак  

d) корхона солиқ имтиёзларининг амал қилиш муддати тугаганидан сўнг дарҳол солиқ 
оқибатларисиз фаолиятни тўхтатиш ҳамда капитал ва фойдани олиб чиқиш ҳуқуқига эга 

15) ҚҚС тўловчиси бўлган корхонанинг ҳисобот ойи учун ортиб борувчи якун билан 
кўрсаткичлари қуйидагича (суммалар ҚҚСсиз кўрсатилган): 

• ҚҚС солинадиган товарларни реализация қилиш:  

o Ўзбекистон ичида — 80 млн сўм; 

o экспортга — 100 млн сўм; 

• Солиқ кодексига асосан ҚҚСдан озод этилган товарларни реализация қилиш:  

o Ўзбекистон ичида — 50 млн сўм; 

o экспортга — 60 млн сўм; 

• реализация қилиш жойи қуйидагилар бўлган ҚҚС солинадиган хизматлар кўрсатиш,:  

o Ўзбекистон — 20 млн сўм; 

o Ўзбекистон эмас — 30 млн сўм. 

Ҳисобга олинадиган ҚҚС суммасини аниқлаш учун корхона мутаносиб усулни қўллайди. 
ҚҚСни ҳисобга олишни қўллаш мақсадларида реализация қилиш бўйича умумий айланмада 
солиқ солинадиган айланмаларнинг салмоғи нимага тенг? (1-даража ўқув режаси, 6.5 С-б.) 

a) 85%  

b) 57%  

c) 61%  

d) 94% 

В-БЎЛИМИ. СЦЕНАРИЙЛАР 

1-сценарий (учта талабга тегишли, 10 балл) 

Феруза савдо корхонасида ўриндошлик асосида ишлайди. Корхона ҚҚС ва фойда солиғи 
тўловчиси ҳисобланади. 

2024 йил учун корхона унга 60 000 минг сўм миқдорида иш ҳақи ҳисоблади. 

Бундан ташқари, йил давомида корхона Ферузага «Оқтош» санаторийсига (Ўзбекистоннинг 
соғломлаштириш муассасаси) 3 500 минг сўм қийматдаги йўлланма ва унинг 10 ёшли қизи учун 
болалар ёзги оромгоҳига 1 500 минг сўм қийматдаги йўлланма ҳақини тўлади. 

Санаторийда даволанишга кетиши муносабати билан Ферузага 2 000 минг сўм миқдорида 
моддий ёрдам ҳисобланди. 

Туғилган кунига корхона раҳбарияти Ферузага сервиз совға қилди, у ҚҚСни ҳисобга олган ҳолда 
2 240 минг сўмга сотиб олинган. Корхона ушбу сервизларни тўплам учун ҚҚСни ҳисобга олган 
ҳолда 3 136 минг сўмдан улгуржи сотади. 

Маълумот учун: МҲЭКМ = 1 155 минг сўм, БҲМ = 375 минг сўм. 

(а) 2024 йил учун Ферузанинг жами даромадига киритиладиган совғанинг қийматини 
аниқланг. Шартда келтирилган маълумотларни ҳисобга олган ҳолда совғага нисбатан ЖШДС 
бўйича имтиёзни қўллаш тартибини тушунтиринг. (1-даража ўқув режаси, 3.2.B-б., 2 балл) 

(b) 2024 йил учун корхона Ферузанинг даромадларидан ушлаб қолиши керак бўлган ЖШДС 
суммасини ҳисоблаб чиқаринг. (1-даража ўқув режаси, 3.4.A-б., 4 балл) 

Изоҳ. Шартда тилга олинган барча даромад турларини санаб ўтинг ва уларнинг қайсилари 
бўйича корхона ЖШДС бўйича имтиёзни қўллашга ҳақли (уларни бир (1) билан белгиланг), 
қайсилари бўйича ҳақли эмас (уларни ноль (0) билан белгиланг) эканлигини кўрсатинг. (b) 
қисми учун батафсил ҳисоб-китобни келтиринг. 

(c) 2024 йил учун корхона Ферузанинг даромадларига ҳисоблаши керак бўлган ижтимоий 
солиқ суммасини ҳисоблаб чиқаринг. (1-даража ўқув режаси, 4.2, 4 балл) 

Изоҳ. Ферузанинг ижтимоий солиқ солинмайдиган даромад турларини санаб ўтинг. (c) қисми 
учун батафсил ҳисоб-китобни келтиринг. 

2-сценарий (учта талабга тегишли) 

ҚҚС ва фойда солиғи тўловчиси бўлган корхона консалтинг хизматлари кўрсатади. 2024 йил 
январь ойи учун корхона бўйича маълумотлар қуйидагича: 

• маҳаллий корхоналарга хизмат кўрсатишдан соф тушум — 300 000 минг сўм; 

• корхона мутахассислари Қозоғистон ҳудудида семинар ўтказдилар, шартномага 
мувофиқ унинг қиймати 5 000 АҚШ доллари; 

• А компаниясига 2023 йил декабрь ойи учун хизмат кўрсатиш бўйича ҳисобварақ-
фактурага жами 2 300 минг сўм миқдорида тузатилган ҳисобварақ-фактура тақдим 
этилди. Дастлабки ҳисобварақ-фактура суммаси — 2 070 минг сўм; 

• Б компаниясига 2023 йил декабрь ойи учун хизмат кўрсатиш бўйича ҳисобварақ-
фактурага жами 345 минг сўм миқдорида қайтариш учун қўшимча ҳисобварақ-фактура 
тақдим этилди. Дастлабки ҳисобварақ-фактура суммаси — 1 840 минг сўм; 

• илгари фойдаланилган офис мебели тўплами 4 480 минг сўмга сотилди. Мебель 2023 
йилда ҚҚС тўловчиси бўлмаган шахсдан 6 000 минг сўмга сотиб олинган; 

• фаолиятни амалга ошириш учун жами 112 000 минг сўм миқдорида товарлар ва 
хизматлар сотиб олинди, шу жумладан:  

o офис учун янги мебель — ҚҚСни ҳисобга олган ҳолда 11 200 минг сўм; 

o Қозоғистонда семинар ўтказиш хизматларини кўрсатишда фойдаланиш учун — 
ҚҚСни ҳисобга олган ҳолда 4 480 минг сўм; 

o вакиллик харажатларига ҳисобдан чиқариш учун — ҚҚСни ҳисобга олган ҳолда 3 
360 минг сўм. 

Маълумот учун:  

АҚШ доллари курси: 

• семинар ўтказиш бўйича шартнома тузилган санада — 12 300 сўм; 

• олдиндан тўлов санасида — 12 350 сўм; 

• семинар ўтказиш ва хизмат кўрсатиш далолатномаси имзоланган санада — 12 400 сўм. 

(а) Қозоғистонда семинар ўтказиш бўйича хизматлар учун реализация қилиш жойини 
аниқлаш ва ҚҚС солиш тартибини тушунтиринг. (1-даража ўқув режаси, 6.2. E, 2 балл) 

(b) Киритилган тузатишлар ҳисобга олинган ҳолда товарларни (хизматларни) реализация 
қилиш бўйича операцияларнинг солиқ базасидан келиб чиққан ҳолда, январь ойи учун 
ҳисобланган ҚҚС суммасини ҳисоблаб чиқаринг. (1-даража ўқув режаси, 6.4., 4 балл) 

Изоҳ. (b) қисми учун батафсил ҳисоб-китобни келтиринг. 

(c) Январь ойи учун ҳисобга олиниши лозим бўлган ҚҚС суммасини ҳисоблаб чиқаринг. (1-
даража ўқув режаси, 6.5., 4 балл) 

Изоҳ. (с) қисми учун батафсил ҳисоб-китобни келтиринг. (4 балл) 

(Жами 10 балл) 

3- сценарий (учта талабга тегишли) 

Айланмадан олинадиган солиқ тўловчиси бўлган тиббиёт маркази диагностика хизматлари ва 
тиббий косметология хизматларини кўрсатади. 

2024 йил 1 октябрда тиббиёт маркази косметология хизматлари учун ускуна етказиб бериш 
бўйича 40 минг АҚШ доллари миқдорида импорт контрактини тузди. Мазкур ускуна импорт 
қилишда ҚҚС ва божхона божидан озод этилган технологик асбоб-ускуналар рўйхатига 
кирмайди. 

Шунингдек, контракт етказиб берувчининг ускуна Ўзбекистон ҳудудига олиб кирилганидан сўнг 
уни ўрнатиш ва синаб кўришга доир мажбуриятлари ускуна қийматида ҳисобга олинганлигини 
назарда тутади. 

Ускуна шу йилнинг 25 октябрида Ўзбекистонга олиб кирилди. 

Ускунани олиб киришда қуйидагилар тўланди: 

• божхона божи 10% — 49 600 минг сўм; 

• ҚҚС 12% — 65 472 минг сўм; 

• божхона йиғими 4 БҲМ — 1 500 минг сўм. 

Шунингдек, тиббиёт маркази ускунани етказиб бериш учун ҚҚС тўловчиси бўлган ташқи 
транспорт ташкилотига 672 минг сўм тўлади. 

Маълумот учун:  

АҚШ доллари курси: 

• импорт контракти тузилган санада — 12 300 сўм; 

• олдиндан тўлов санасида — 12 350 сўм; 

• товарнинг божхона расмийлаштируви санасида — 12 400 сўм. 

(а) Тиббиёт марказининг ускуна (ўз фаолияти учун асосий восита) сотиб олиш бўйича импорт 
контрактини тузганлиги солиқ солишнинг умумий тартибини ўзгартиришга олиб келиши ёки 
келмаслигини тушунтиринг. Агар олиб келса, қайси санадан бошлаб? (1-даража ўқув режаси, 
5.1. C, 2 балл) 

(б) Норезидент бўлган етказиб берувчининг ускунани ўрнатиш ва синаб кўриш бўйича 
хизматларига солиқ солиш тартибини тушунтиринг — ушбу хизматларга қандай солиқлар 
солинади, қандай солиқ ставкалари бўйича, солиқ солинадиган даромад (агар у юзага келса) 
қандай аниқланади, шу жумладан бунда қандай валюта курси қўлланилади. (1-даража ўқув 
режа, 6.4. D ва 2-даража ўқув режаси, 2.3.C, 4 балл) 

Изоҳ. Норезидент бўлган ускуна етказиб берувчисининг ҳаракатлари доимий муассаса ташкил 
этилишига олиб келмайди. Ўзбекистонда норезидентнинг даромадларига солиқ солмаслик ёки 
пасайтирилган солиқ ставкасини қўллаш билан боғлиқ иккиёқлама солиқ солишнинг олдини 
олиш тўғрисидаги халқаро шартномаларнинг ҳар қандай оқибатларини эътиборга олманг. 

(в) Ускунанинг бухгалтерия ҳисобига қабул қилиниши керак бўлган бошланғич қийматини 
ҳисоблаб чиқаринг. (1-даража ўқув режаси, 6.5. A, 4 балл) 

Изоҳ. Ускунанинг бошланғич қийматига киритиладиган барча харажатларни санаб ўтинг. У ёки 
бу харажатларнинг унга қандай сабабга кўра киритилмаслигини тушунтиринг. (4 балл) 

(Жами 10 балл) 

4-сценарий (учта талабга тегишли) 

2024 йил учун А корхонаси қуйидаги қарз пул маблағларини олди: 

• Ўзбекистон резиденти бўлган В корхонасидан 100 000 минг сўм миқдорида 3 ой (90 кун) 
муддатга фоиз тўлаш шартисиз 1-сонли қарз; 

• Ўзбекистон норезиденти бўлган С корхонасидан 50 000 АҚШ доллари миқдорида 6 ой 
(183 кун) муддатга йилига 12% ставка бўйича фоизли 2-сонли қарз. Қарз шартномаси 
шартларига кўра фоизлар қарз бўйича асосий қарз қайтарилганда тўланади; 

• Ўзбекистоннинг микрокредит ташкилотидан 3 ой (90 кун) муддатга йилига 10% ставка 
бўйича фоизли 50 000 минг сўм миқдорида кредит. 

А корхона иккала қарз ва кредитни шартномаларда назарда тутилган муддатларда қайтарди. 

А ва В корхоналар — ҚҚС ва фойда солиғи тўловчилар. 

Маълумот учун:  

Барча қарзлар олинган санадаги Марказий банкнинг қайта молиялаштириш ставкаси 14%ни, 
қайтариш санасида — 15%ни ташкил этди. 

Ўзбекистон норезидентларига тўланадиган фоизлар тарзидаги даромадлар бўйича фойда 
солиғи ставкаси 10%ни ташкил этади. Умумбелгиланган фойда солиғи ставкаси — 15%. 

АҚШ доллари курси: 

• норезидент билан қарз шартномаси тузиш ва қарз бериш санасида — 12 300 сўм; 

• қарзни қайтариш ва қарз берувчига фоиз тўлаш санасида — 12 350 сўм; 

• норезидентнинг даромадларидан олинадиган солиқни тўлаш санасида — 12 360 сўм; 

• норезидентнинг даромадлари бўйича солиқ ҳисоботини тақдим этиш санасида — 12 400 
сўм. 

(а)(i) 1-сонли қарз шартномаси тарафларининг қайси бирида нима муносабати билан ва 
қандай миқдорда фойда солиғи бўйича солиқ мажбуриятлари юзага келишини тушунтиринг. 
(1-даража ўқув режаси, 7.3. B, 3 балл) 

Изоҳ. (а) қисми учун батафсил ҳисоб-китобни келтиринг. 

(ii) Мазкур даромадни бухгалтерия ва солиқ ҳисобида акс эттиришдаги фарқ нимада 
эканлигини тушунтиринг. (1-даража ўқув режаси, 7.3. B, 1 балл) 

(b) 2-сонли қарз шартномаси тарафларининг қайси бирида фойда солиғи бўйича солиқ 
мажбуриятлари юзага келишини, фоизлар тарзидаги даромадларга солиқ солиш тартиби 
қандай эканлигини, шу жумладан Марказий банкнинг қайта молиялаштириш ставкасидан 
паст фоиз ставкасини қўллашнинг оқибатларини тушунтиринг ҳамда солиқ суммасини 
ҳисоблаб чиқаринг. (1-даража ўқув режаси, 7.3. B ва 7.3.С, 4 балл) 

Изоҳ. Ўзбекистонда норезидентнинг даромадларига солиқ солмаслик ёки пасайтирилган солиқ 
ставкасини қўллаш билан боғлиқ иккиёқлама солиқ солишнинг олдини олиш тўғрисидаги 
халқаро шартномаларнинг ҳар қандай оқибатларини эътиборга олманг. (b ) қисми учун миллий 
валютада батафсил ҳисоб-китобни келтиринг. 

(с) Микрокредит ташкилотига тўланадиган фоизлар тарзидаги даромадларга солиқ солиш 
тартибини, шу жумладан Марказий банкнинг қайта молиялаштириш ставкасидан паст фоиз 
ставкасини қўллашнинг оқибатларини тушунтиринг. (1-даража ўқув режаси, 7.3.B, 7.3.С ва 
7.4.A, 2 балл) 

(Жами 10 балл) 

5-сценарий (учта талабга тегишли) 

Ишлаб чиқариш корхонаси — ҚҚС ва фойда солиғи тўловчиси. 

Барча суммалар ҚҚСни ҳисобга олган ҳолда кўрсатилган ва электрон ҳисобварақ-фактуралар 
ёки уларнинг ўрнини босувчи ҳужжатлар билан тасдиқланган, агар бошқача тартиб 
кўрсатилмаган бўлса. 

Транспорт-тайёрлов харажатлари (ТТХ) уларни алоҳида синтетик 1510 «Материалларни 
тайёрлаш ва харид қилиш» ҳисобварағига киритиш йўли билан ҳисобга олинади. 

Маҳсулотларни реализация қилиш 

2024 йил 31 декабрда тугаган йил давомида корхона маҳсулотларни реализация қилиш бўйича 
қуйидаги операцияларни амалга оширди: 

Операция Минг сўм 

Электрон ҳисобварақ-фактураларга асосан ички бозорда сотувлар 1 456 000 

шу жумладан 2025 йил давомида сотувдан кейинги хизмат кўрсатиш қиймати     112 000 

Тасдиқланган экспорт сотувлари     160 000 

Дастгоҳни сотиш 

2024 йилда кейинчалик фойдаланиш самарасизлиги муносабати билан корхона дастгоҳни 5 600 
минг сўмга реализация қилди. 2023 йилда сотиб олинган дастгоҳнинг бошланғич қиймати — 10 
000 минг сўм. Дастгоҳнинг чиқиб кетиш пайтида ҳисобланган амортизация бухгалтерия ҳисоби 
маълумотлари бўйича 3 000 минг сўмни, солиқ ҳисоби бўйича — 5 000 минг сўмни, шу 
жумладан дастгоҳни фойдаланишга топширишда қўлланилган инвестициявий чегирма — 2 000 
минг сўмни ташкил этди. Корхона ходимига сдастгоҳни реализация қилишга тайёрлаш учун 300 
минг сўм миқдорида иш ҳақи ҳисобланди. 

Хом ашё ва материалларни ишлаб чиқаришга ҳисобдан чиқариш 

Реализация қилинган маҳсулотларни ишлаб чиқаришда фойдаланилган хом ашё ва ТТХга 
нисбатан қуйидаги маълумотлар мавжуд: 

Минг сўмда 
 

Кўрсаткич  
Сумма 

2024 йил 1 январь ҳолатига хом ашё ва материалларнинг қолдиқлари (ҚҚСсиз) 23 000 

2024 йил 31 декабрь ҳолатига хом ашё ва материалларнинг қолдиқлари (ҚҚСсиз) 17 000 

2024 йил учун хом ашё ва материаллар сотиб олинди 112 000 

2024 йил 1 январь ҳолатига хом ашё ва материалларни сотиб олиш билан боғлиқ ТТХ 
бўйича сальдо (ҚҚСсиз) 2 000 

2024 йил учун амалга оширилган ТТХ (ҚҚСсиз) 5 400 

2024 йилда ишлаб чиқаришга ҳисобдан чиқарилган хом ашё ва материаллар (ҚҚСсиз) 106 000 

Бошқа даромадлар ва харажатлар 

Маҳсулотларни ишлаб чиқариш, ўраш ва жўнатишга жалб қилинган ходимларга ҳисобланган 
ойлик иш ҳақи 500 000 минг сўмни ташкил этди. Маъмурий-бошқарув ходимларига 200 000 минг 
сўм иш ҳақи ҳисобланди. 

2024 йилда корхона барча пенсионер ходимларга жамоа шартномасида назарда тутилган 
пенсияларга ойлик устама ҳақларни тўлади. Ҳисобланган устама ҳақларнинг умумий суммаси 
50 000 минг сўмни ташкил этди. 

Умумий таълим мактабига таннархи 8 000 минг сўм бўлган маҳсулот текин топширилди. 
Корхонанинг нархномаси бўйича мазкур маҳсулотнинг реализация қилиш нархи 11 200 минг 
сўмни ташкил этади. 

2023 йилда корхона даъво муддати ўтганлиги муносабати билан 2 300 минг сўм миқдорида 
умидсиз дебиторлик қарзини ҳисобдан чиқарди. 2024 йилда қарздор корхонага ҳисобдан 
чиқарилган қарз суммасини ўтказди. 

Ускунага инвестициялар 

2023 йил декабрь ойида корхона 50 000 минг сўм қийматдаги янги технологик ускунани сотиб олди 
ва 2024 йил 1 январдан эътиборан фойдаланишга топширди. Солиқ солиш мақсадларида ускуна 
бўйича амортизация нормаси 20%ни ташкил этади. Бухгалтерия ҳисоби мақсадларидаги ҳисоб 
сиёсатида амортизация ҳисоблашнинг ишлаб чиқариш усули назарда тутилган. 2024 йил учун 
бухгалтерия ҳисобида ускуна бўйича ҳисобланган амортизация 15 000 минг сўм миқдорида акс 
эттирилди. Шунингдек, корхона инвестициявий чегирма ҳуқуқидан фойдаланди. 

(а) Фойда солиғини ҳисоблаб чиқариш мақсадларида 2024 йил учун жами даромад 
суммасини аниқланг. (1-даража ўқув режаси, 7.3., 4 балл) 

(b) Корхона фойда солиғи бўйича ноль ставкани қўллашга ҳақлими? Жавобингизни экспорт 
улушига боғлаб асосланг. (1-даража ўқув режаси, 7.6 А., 1 балл) 

(c) Тақдим этилган маълумотлардан келиб чиққан ҳолда 2024 йил учун харажатлар 
суммасини аниқланг. (1-даража ўқув режаси, 7.4, 10 балл) 

Изоҳ: 

1. Сценарийда санаб ўтилган жами даромад ва харажатларнинг, шу жумладан чегириб 
ташланмайдиган харажатларнинг барча элементларини алоҳида кўрсатинг. Чегириб 
ташланмайдиган харажатларни ноль (0) ёрдамида белгиланг. 

2. Ижтимоий солиқни ҳисобга олинг (зарур бўлган жойларда). 

(Жами 15 балл) 

6-сценарий (учта талабга тегишли) 

Азиз қурилиш компаниясида меҳнат шартномаси бўйича юрисконсульт бўлиб ишлайди, ойлик 
маоши — 15 000 минг сўм. 

Маошга қўшимча равишда 2024 йилда «Стройком» Азиз фойдасига қуйидаги тўловларни 
амалга оширди: 

• корпоратив ҳуқуқ бўйича семинарда иштироки учун ҳақ тўлади – 1 300 минг сўм; 

• унинг автомактабда ўқиши учун ҳақ тўлади – 2 500 минг сўм; 

• унга тиббий хизмат кўрсатилганлиги учун тиббиёт марказининг банк ҳисобрақамига 
маблағ ўтказиш йўли билан ҳақ тўлади – 2 000 минг сўм; 

• оила аъзоси вафот этганлиги муносабати билан – 5 000 минг сўм ва никоҳдан ўтиши 
муносабати билан – 5 000 минг сўм моддий ёрдам ҳисоблади. 

Шунингдек, Азиз «Консультант» консалтинг компаниясида фуқаролик-ҳуқуқий шартнома 
бўйича ишлайди. Унинг хизматлари қиймати ойига 7 000 минг сўмни ташкил этади. 

Юридик хизматлар учун тўловдан ташқари, 2024 йил давомида «Консультант» Азизга 
қуйидагилар учун ҳақ тўлади: 

• унинг 7 ёшли ўғли учун болалар оромгоҳига йўлланма – 1 500 минг сўм; 

• корпоратив банк картаси орқали тиббий хизмат кўрсатилганлиги учун — 1 000 минг сўм, 

шунингдек, оила аъзоси вафот этганлиги муносабати билан 2 000 минг сўм моддий ёрдам 
берди. 

Моддий наф тарзидаги даромадлар бўйича Азиз «Консультант»га солиқни ушлаб қолмаслик 
тўғрисида ариза тақдим этди. 

Бутун йил давомида Азиз ўғлининг (фарзандликка олинган) хусусий мактабда ўқиши учун ҳар 
ойда 3 500 минг сўм тўлади, шунингдек 26 ёшли турмуш ўртоғининг Ўзбекистондаги ОТМда 
ўқиши учун олинган таълим банк кредитини, шу жумладан у бўйича фоизларни сўндирди —  
4 000 минг сўм. Тўловни тасдиқловчи ҳужжатлар мавжуд. 

Февраль ойида Азиз ўгай акасидан ҳадя шартномаси бўйича квартира олди. ОАВ 
маълумотларига кўра шартнома расмийлаштирилган пайтда ўхшаш квартиранинг бозор 
қиймати 350 000 минг сўм. Ҳадя шартномасига асосан квартиранинг кадастр қиймати 70 000 
минг сўм. Сентябрь ойида Азиз квартирани 400 000 минг сўмга сотди. 

Маълумот учун:  

МҲЭКМ = 1 155 минг сўм, БҲМ = 375 минг сўм. 

(a) Солиқ агенти — «Стройком» компанияси томонидан 2024 йил учун Азизнинг 
даромадларидан ушлаб қолинадиган жисмоний шахслардан олинадиган даромад солиғини 
(ЖШДС) ҳисоблаб чиқаринг. (1-даража ўқув режаси, 3.4 А., 6 балл) 

Изоҳ. Солиқ агенти томонидан амалга оширилган ва шартда тилга олинган барча тўловларни 
санаб ўтинг, улардан тўлов манбаида тўлиқ ёки қисман солиқ солинмайдиганларини ноль (0) 
ёрдамида белгиланг (қандай миқдорда эканлигини кўрсатинг). (а) қисми учун батафсил ҳисоб-
китобни келтиринг. 

(b) Солиқ агенти – «Консультант» компанияси томонидан 2024 йил учун Азизнинг 
даромадларидан ушлаб қолинадиган ЖШДСни ҳисоблаб чиқаринг. (1-даража ўқув режа, 
3.4B., 3 балл) 

Изоҳ. Солиқ агенти томонидан амалга оширилган ва шартда тилга олинган барча тўловларни 
санаб ўтинг, улардан тўлов манбаида солиқ солинмайдиганларини (солиқ солинмаслик 
сабабини кўрсатинг) тўлиқ ёки қисман (қандай миқдорда эканлигини кўрсатинг) ноль (0) 
ёрдамида белгиланг. (b) қисми учун батафсил ҳисоб-китобни келтиринг. (3 балл) 

(c) Азизнинг 2024 йил учун жами йиллик даромад тўғрисидаги декларацияни тақдим 
этгандан сўнг ЖШДС бўйича бюджетга тўланадиган мажбуриятларининг якуний ҳисоб-
китобини ҳисоблаб чиқаринг. (1-даража ўқув режаси, 3.5, 6 балл) 

Изоҳ. Азизнинг  2024 йил учун жами йиллик даромад тўғрисидаги декларация асосида солиқ 
солиниши лозим бўлган даромадларини санаб ўтинг. Шунингдек, Азиз жами йиллик даромад 
тўғрисидаги декларация асосида фойдаланишга ҳақли бўлган ЖШДС бўйича имтиёзларни 
санаб ўтинг. Улардан тўлиқ ёки қисман солиқ солинмайдиганларини ноль (0) ёрдамида 
белгиланг (қандай миқдорда эканлигини кўрсатинг). (c) қисми учун батафсил ҳисоб-китобни 
келтиринг. 

(Жами 15 балл) 

2-ҚИСМ: ЖАВОБЛАР 

А-бўлими - Тўғри жавоблар 

1) b) 38 млн сўм (1-даража ўқув режаси, 6.3 В-б.) 

2) c) 13,2 млн сўм (1-даража ўқув режаси, 6.4 А-б.) 

3) b) хизматларни реализация қилиш бўйича айланмага 0% ставкада ҚҚС солинади                 (2-
даража ўқув режаси, 1.2 C-б.) 

4) c) 0 сўм (1-даража ўқув режаси, 6.5 А-б.) 

5) a) 145,9 млн сўм (2-даража ўқув режаси,  2.3 А-б.) 

6) b) 40 млн сўм (1-даража ўқув режаси, 7.3 С-б.) 

7) d) 300 млн сўм (2-даража ўқув режаси,  2.6 А-б.) 

8) c) 25 млн сўм (2-даража ўқув режаси,  3.2 В-б.) 

9) a) 20 млн сўм (2-даража ўқув режаси,  1.3 А-б.) 

10) b) 80 000 минг сўм (2-даража ўқув режаси,  4.1 D-б.) 

11) d) 300 (2-даража ўқув режаси,  4.2 С-б.) 

12) b) битимнинг бир тарафи махсус иқтисодий зона иштирокчиси бўлса, бунда бу битимнинг 
бошқа тарафлари орасида махсус иқтисодий зонанинг иштирокчиси бўлмаган шахс мавжуд 
бўлса (2-даража ўқув режаси, 5.2 А-б.) 

13) b) 6,4% (2-даража ўқув режаси, 7.1 A-б.) 

14) a) юридик шахслар солиқ имтиёзларига эга бўлиш учун Ўзбекистон Республикаси 
доирасидаги исталган ҳудудларда жойлашиш ва исталган фаолият турлари билан шуғулланиш 
ҳуқуқига эга; d) корхона солиқ имтиёзларининг амал қилиш муддати тугаганидан сўнг дарҳол 
солиқ оқибатларисиз фаолиятни тўхтатиш ҳамда капитал ва фойдани олиб чиқиш ҳуқуқига эга 
(2-даража ўқув режаси, 6.1 В-б.) 

15) a) 85% (1-даража ўқув режаси,  6.5 С-б.) 

В-бўлими – Вазиятга доир топшириқлар жавоблари 

1-сценарий (10 балл) 

(а) Совға тарзидаги даромад = ҚҚСни ҳисобга олган ҳолда сотиб олиш таннархи = 2 240 минг сўм. 

Корхона совға бўйича имтиёзни қўллашга ҳақли эмас, чунки Феруза ўриндош ҳисобланади. У 
Феруза тақдим этган жами йиллик даромад тўғрисидаги декларация асосида солиқ органлари 
томонидан қўлланилади. (1-даража ўқув режаси, 3.2.B, 2 балл) 

(b) Минг сўмда: 

Даромад тури Сумма Имтиёз 

Иш ҳақи 60 000  

Санаторийга йўлланма 3 500 0 

Болалар оромгоҳига йўлланма 1 500 1 

Даволаниш учун моддий ёрдам 2 000 0 

Совға 2 240 0 

(60 000 + 3 500 + 2 000 + 2 240) × 12% = 8 128,8 минг сўм (1-даража ўқув режаси, 3.4.A, 4 балл) 

(c) Минг сўмда: 

Ижтимоий солиқ солинмайдиган даромадлар: 

• Санаторийга йўлланма: 3 500 

• Болалар оромгоҳига йўлланма: 1 500 

• Совға: 2 240 

(60 000 + 2 000) × 12% = 7 440 минг сўм (1-даража ўқув режа, 4.2, 4 балл) 

 

2-сценарий (10 балл) 

(а) Семинар ўтказиш бўйича хизматларнинг реализация қилиш жойи уларнинг ҳақиқатда 
кўрсатилган жойи бўйича аниқланади. Семинар Қозоғистонда ўтказилганлиги боис 
хизматларни реализация қилиш жойи Қозоғистон ҳисобланади. Бинобарин, корхона ушбу 
реализация қилиш бўйича айланма бўйича ҚҚС ҳисобламайди. (1-даража ўқув режаси, 6.2. E, 
2 балл) 

(b) (300 000 + 4 000 - 300) × 12% = 36 444 минг сўм (1-даража ўқув режаси, 6.4., 4 балл) 

(c) (112 000 - 3 360) ÷ 112 × 12 = 11 640 минг сўм (1-даража ўқув режаси, 6.5., 4 балл) 

3-сценарий (10 балл) 

(а) Импорт контракти тузилганлиги муносабати билан тиббиёт маркази 1 октябрдан ҚҚС ва 
фойда солиғини тўлашга ўтиши шарт. Бунда импорт бўйича айнан нима олиб кирилаётгани 
аҳамиятга эга эмас – фаолият учун асосий воситалар ёки хом ашё, қайта сотиш учун товарлар ва 
ҳ.к.. (1-даража ўқув режаси, 5.1. C, 2 балл) 

(b) Ускуналарни етказиб берувчининг уларни ўрнатиш ва синовдан ўтказиш бўйича 
хизматларига фойда солиғи солинади. Норезидентнинг даромадлари Ўзбекистондаги 
манбадан олинганлиги ва доимий муассаса билан боғлиқ бўлмаганлиги сабабли, уларга 
даромадни тўловчи солиқ агентида солиқ солинади. Солиқ агенти даромадларни тўлашда 
солиқни ушлаб қолади. 

Ускуналарни сотиб олиш бўйича импорт контрактида уларни ўрнатиш ва синовдан ўтказиш 
бўйича хизматлар назарда тутилган, лекин бунда ушбу хизматларнинг қиймати ускуналар 
қийматига киритилганлиги ва алоҳида кўрсатилмаганлиги сабабли, норезидентнинг солиқ 
солинадиган даромади бундай хизматларнинг бозор қийматидан келиб чиққан ҳолда 
аниқланади. 

Солиқ 20% ставка бўйича ҳисоблаб чиқарилади ва норезидентга даромадни тўлаш санасидаги 
Марказий банк курси бўйича миллий валютада тўланади. (1-даража ўқув режаси, 6.4. D ва 2-
даража ўқув режаси, 2.3.C, 4 балл) 

(c) Минг сўмда: 

Сотиб олиш қиймати 40 000 х 12,4 = 496 000  

Божхона божи 49 600  

Божхона йиғими 1500  

Етказиб бериш 672 : 1,12 = 600. ҚҚСсиз 

ЖАМИ 547 700  

Божхонада тўланган ҚҚС 65 472 Киритилмайди, чунки ҳисобга 
олинади 

Етказиб бериш бўйича ҚҚС 72 Киритилмайди, чунки ҳисобга 
олинади 

(1-даража ўқув режаси, 6.5. A, 4 балл) 

4-сценарий (10 балл) 

(а)(i) А корхонаси қарз пул маблағларидан текин фойдаланиш ҳуқуқи тарзида даромад олди. 
Бунда қарз олувчининг даромади қарз олинган санадаги Марказий банкнинг қайта 
молиялаштириш ставкасидан келиб чиққан ҳолда аниқланади. А корхонаси ушбу даромаддан 
3 452,1 минг сўм миқдорида фойда солиғи тўлаши керак (100 000 × 14% : 365 × 90). (1-даража 
ўқув режа, 7.3. B, 3 балл) 

(ii) Ушбу даромад фақат солиқ солиш мақсадларида аниқланади ва фақат солиқ ҳисоботида акс 
эттирилади. Бухгалтерия ҳисобида у акс эттирилмайди. (1-даража ўқув режаси, 7.3. B, 1 балл) 

(b) Мазкур ҳолатда қарз бўйича фоизлар Марказий банкнинг қайта молиялаштириш 
ставкасидан паст ставкада белгиланган бўлишига қарамай, қарз олувчининг даромади солиқ 
солиш мақсадларида аниқланмайди, чунки қарз норезидентдан олинган. Норезидентлар 
томонидан фоизлар тўлаш шартисиз ёки қайта молиялаштириш ставкасидан паст ставкада 
берилган қарзларга нисбатан қарз олувчининг даромадини Марказий банкнинг қайта 
молиялаштириш ставкасидан келиб чиққан ҳолда аниқлаш тартиби татбиқ этилмайди. 

Мазкур ҳолда фоизлар тарзидаги даромадга тўлов манбаида солиқ солинади, чунки фоизлар 
норезидентга тўланади. Солиқ суммаси 300,8 АҚШ долларини (50 000 × 12% : 365 × 183 × 10%) 
ташкил этади. Солиқ норезидентга даромад тўлаш санасидаги Марказий банк курси бўйича 
миллий валютада тўланади: 300,8 × 12 350 = 3 714,88 минг сўм. (1-даража ўқув режаси, 7.3. B 
ва 7.3.С, 4 балл) 

(c) А корхонаси микрокредит ташкилотига кредит бўйича фоизларни тўлов манбаида солиқни 
ушлаб қолмасдан тўлайди, чунки солиқни микрокредит ташкилотининг ўзи тўлайди. 

Мазкур ҳолатда кредит бўйича фоизлар Марказий банкнинг қайта молиялаштириш 
ставкасидан паст ставкада белгиланганлигига қарамай, қарз олувчининг даромади солиқ солиш 
мақсадларида аниқланмайди, чунки кредит кредит ташкилоти томонидан берилган. Кредит 
ташкилотлари томонидан қайта молиялаштириш ставкасидан паст ставкада берилган 
кредитларга қарз олувчининг даромадини Марказий банкнинг қайта молиялаштириш 
ставкасидан келиб чиққан ҳолда аниқлаш тартиби татбиқ этилмайди. (1-даража ўқув режаси, 
7.3.B, 7.3.С ва 7.4.A, 2 балл) 

5-сценарий (15 балл) 

(а) Минг сўмда: 

Даромадлар Ҳисоб-китоб Сумма 

Электрон ҳисобварақ-фактуралар бўйича ички 
бозордаги сотувлар, ҚҚСни ҳисобга олмаган ҳолда, 
сотувдан кейинги хизмат кўрсатиш қиймати 
чегирилган ҳолда 

(1 456 000 - 112 000): 1,12 1 200 000 

Тасдиқланган экспорт сотувлари  160 000 

Илгари чегириб ташланган харажатларнинг ўрнини 
қоплаш тарзидаги даромад (ҳисобдан чиқарилган 
умидсиз қарз) 

 2 300 

Жами даромад жами  1 362 300 

(1-даража ўқув режаси, 7.3., 4 балл) 

(b) Корхона маҳсулот экспортидан олинган фойдага ноль даражали солиқ ставкасини қўллашга 
ҳақли, бунда жами даромаддаги экспорт даромадининг улуши аҳамиятга эга эмас. (1-даража 
ўқув режаси, 7.6 А., 1 балл) 



 C.TX Солиқ солишнинг ўзига хос жиҳатлари. 2025 йилги имтиҳон модули намунаси 

 © ACFP 2025. Барча ҳуқуқлар ҳимояланган 23 

(c) Минг сўмда: 

Дастгоҳни реализация қилишдан 
кўрилган зарар 5 600 : 1,12 - (10 000 - (5 000 - 2 000)) 2 000 0 

2024 йил учун хом ашё ва 
материаллар ишлаб чиқаришга 
ҳисобдан чиқарилди (ҚҚСсиз) 

 106 000  

2024 йил учун ТТХ ҳисобдан чиқарилди 
(ҚҚСсиз) (2 000 + 5 400) : (23 000 + 100 000) х 106 000 6 377  

Ишлаб чиқариш ходимларига 
ҳисобланган иш ҳақи + ижтимоий 
солиқ 

500 000 х 1,12 560 000  

МБХга ҳисобланган иш ҳақи + 
ижтимоий солиқ 200 000 х 1,12 224 000  

Пенсионер ходимларнинг 
пенсияларига устама ҳақлар + 
ижтимоий солиқ 

50 000 х 1,12 56 000 0 

Текин берилган маҳсулот  8 000 0 

Текин берилган маҳсулотнинг бозор 
қийматидан ҚҚС 11 200 : 112 х 12 1 200 0 

Янги технологик ускуналар бўйича 
амортизация + инвестициявий 
чегирма 

50 000 х 20% + 50 000 х 20% 20 000  

Жами харажатлар  983 577  

(1-даража ўқув режаси, 7.4, 10 балл) 

6-сценарий 

(а) Минг сўмда: 

Йил учун маош 15 000 х 12 180 000  

Корпоратив ҳуқуқ бўйича семинарда иштирок 
этиш 

 1 300 0 

Автомактабда ўқиш  2 500  

Тиббий хизмат кўрсатиш  2 000 0 

Оила аъзоси вафот этганлиги муносабати 
билан моддий ёрдам 

 5 000 0 

МҲЭКМнинг 4,22 
бараваригача 

Никоҳдан ўтиши муносабати билан моддий 
ёрдам 

 5 000 0 

МҲЭКМнинг 4,22 
бараваригача 

(180 000 + 2 500 + (5 000 - 1 155 × 4,22) + (5 000 - 1 155 × 4,22)) × 12% = 21 930,216 минг сўм (1-
даража ўқув режаси, 3.4 А., 6 балл) 

(b) Минг сўмда: 

Йил учун ФҲШ бўйича хизматлар қиймати 7.000 х 12 84 000  

Болалар оромгоҳига йўлланма  1500 0 ариза асосида 

Тиббий хизмат кўрсатиш  1 000 0 ариза асосида 

Оила аъзоси вафот этганлиги муносабати 
билан моддий ёрдам 

 2 000  

(84 000 + 2 000) × 12% = 10 320 минг сўм (1-даража ўқув режаси, 3.4B., 3 балл) 

(c) Минг сўмда: 

Болалар оромгоҳига йўлланма  1500  

Тиббий хизмат кўрсатиш  1 000  

Ўғлининг хусусий мактабда ўқиши учун 
йўналтириладиган даромадлар 

3 500 х 12 42 000 36000 (3 000 х 12) 
доирасида 0 

Ҳадя шартномаси бўйича квартира олиш  70 000 0 

Квартирани сотиш 400 000 - 70 000 330 000  

(1 500 + 1 000 + 330 000 - 36 000) × 12% = 35 580 минг сўм (1-даража ўқув режаси, 3.5, 6 балл) 

 

 


